
განმარტებითი ბარათი

 „ტექნიკური რეგლამენტის - „ლაქ-საღებავებში ტყვიის შემცველობის რეგლამენტირების შესახებ“ დამტკიცების თაობაზე“ 

საქართველოს მთავრობის დადგენილების პროექტზე:

ინფორმაცია პროექტის შესახებ

 
დადგენილების პროექტის მიღების მიზეზი და მიზანი:

საქართველოს მთავრობის დადგენილების პროექტი („ტექნიკური რეგლამენტი  ლაქ-საღებავებში ტყვიის შემცველობის რეგლამენტირების შესახებ“ შემდგომში „ტექნიკური რეგლამენტი“) მომზადებულია ბაზარზე ტყვიის შემცველი პროდუქტების პირველადი კვლევის, არსებული საფრთხეებისა და რისკების ანალიზის, საერთაშორისო ავტორიტეტული ორგანიზაციების რეკომენდაციების და საზოგადოებრივი ჯანმრთელობის უზრუნველყოფის მიზნების გათვალისწინებით.


ტყვია - არის მაღალი კუმულაციური უნარის მქონე და პოლიტროპულ მოქმედების მეტალი, რომელიც ბუნებაში გვხვდება დედამიწის ქერქში. გარემოს ტყვიით  დაბინძურება მსოფლიოში ერთ-ერთი ყველაზე აქტუალური საკითხია. გაეროს გარემოსდაცვითი კომიტეტის დასკვნის თანახმად, ტყვია აღიარებულია, როგორც პრიორიტეტული კონტროლის საჭიროების მქონე ერთ-ერთი გლობალური დამაბინძურებელი. 
ადამიანის ორგანიზმში ტყვია უმეტესწილად ხვდება საკვების, წყალის და ჰაერის გზით. ბავშვები, განსაკუთრებით, დაუცველნი არიან ტყვიის მავნე ზემოქმედებისაგან და შესაძლოა განუვითარდეთ თავის ტვინისა და ნერვული სისტემის დარღვევები. ტყვია ზიანს აყენებს, ასევე, მოზრდილებს და ზრდის მაღალი წნევის და თირკმლის დაზიანების განვითარების რისკებს.

ადამიანი ტყვიით ექსპოზიციის ქვეშ, შესაძლოა, მოექცეს, როგორც სამსახურეობრივი, ისე გარემოში არსებული წყაროების ზემოქმედების შედეგად, რაც ვლინდება: 

• ტყვიის მასალების შემცველი ნაწილაკების შესუნთქვით, მაგალითად, გადამუშავების, დნობის, ტყვიის შემცველი საღებავების მთლიანობის დარღვევის შედეგად, ასევე ტყვიის შემცველი ბენზინის და საავიაციო საწვავის გამოყენებისას.

• ტყვიის შემცველი მტვრით დაბინძურებული საკვების ან წყლის მიღებით. ტყვიით ექსპოზიციის დამატებითი წყაროა გარკვეული სახის არარეგულირებადი კოსმეტიკური საშუალებებისა და მედიკამენტების გამოყენება. შესაბამისად, მომხმარებლებმა ყურადღება უნდა მიაქციონ მხოლოდ რეგულირებადი პროდუქტების შეძენას. 

ჯანმრთელობის მაჩვენებლებისა და შეფასების (IHME) ინსტიტუტის გამოთვლებით, 2016 წელს ტყვიის ექსპოზიციის ხარჯზე მოდიოდა სიკვდილის 540 000 შემთხვევა, რაც ტყვიის ჯანმრთელობაზე გავლენის შორეულ ეფექტებს უკავშირდება. ამ მხრივ, ყველაზე მაღალი სიკვდილიანობის ტვირთი დაბალი და საშუალო შემოსავლების მქონდე ქვეყნებზე მოდის. იმავე ინსტიტუტმა, ასევე, დაადინა, რომ ტყვიის ექსპოზიცია განაპირობებს გულის იშემიური დაავადების გლობალური ტვირთის 3%-ს და ინსულტის გლობალური ტვირთის 3.1%-ს და სხვა.

ბავშვები ტყვიის ექსპოზიციისადმი განსაკუთრებით დაუცველნი არიან, რადგან მათი ორგანიზმი, მოზრდილების ორგანიზმთან შედარებით, 4-5-ჯერ მეტად შეიწოვს ტყვიას. ამასთანავე, ბავშვებისათვის დამახასიათებელი ცნობისმოყვარეობა და ასაკობრივი ჩვევები, როგორიცაა ხელების პირში ხშირი ჩადება, იწვევს ტყვიის შემცველი ობიექტების მოხვედრას პირის ღრუში და ზოგიერთ შემთხვევაში, მათ გადაყლაპვას. მას შემდეგ რაც, ტყვია მოხვდება ორგანიზმში, იგი სწრაფად უერთდება ერითროციტებს და დაახლოებით 30 დღის განმავლობაში სისხლის ნაკადში რჩება, საიდანაც, ის გროვდება რბილ ქსოვილებში, თირკმელში, ღვიძლში, თავისა და ზურგის ტვინში. ძვლებში დაგროვებული ტყვია ორსულობის პერიოდში მობილიზდება სისხლში და ასე გადაეცემა განვითარების პროცესში მყოფ ნაყოფს. არასრულყოფილ კვებაზე მყოფი ბავშვები ტყვიისადმი განსაკუთრებული მგრძნობელობით გამოირჩევიან, რადგან მათი ორგანიზმი შეიწოვს მეტ ტყვიას, იმ შემთხვევაში, თუ იგი ვერ იღებს საკმარისი რაოდენობის კალციუმს ან რკინას. აქედან გამომდინარე, ტყვიის ზემოქმედებამ,შესაძლოა, გამოიწვიოს ანემია, ჰიპერტენზია და თირკმლის უკმარისობა.

გარემოს ტყვიით დაბინძურება ხდება, როგორც ბუნებრივად, ასევე ანთროპოგენულად: მეტალურგიული ინდუსტრია, ბატარეების წარმოება, სპეციალური მინის, კერამიკის, პიგმენტების, საღებავებისა და ლაქების, პლასტმასის წარმოება და სხვა.

 სხვადასხვა დროს ჩატარებულმა ფართო მასშტაბიანმა საერთაშორისო კვლევების შედეგებმა აჩვენა, რომ  ბავშვის სისხლში ტყვიის კონცენტრაციის ზრდა 10-დან 20 მკგ/დლ-მდე იწვევს ნევროლოგიური დარღვევების განვითარებას, ქცევითი პრობლემების წარმოქმნას, კერძოდ, ჰიპერაქტიურობას, აგრესიულობის გაზრდას, გონებრივი განვითარების ტემპის შემცირებას (IQ). ტყვიით გამოწვეული გონებრივი ჩამორჩენილობა ჯანმრთელობის მსოფლიო ორგანიზაციამ - (ჯანმო) დაავადებათა ოფიციალურ ნუსხაში შეიტანა  T56.0-ტყვიის და მისი შენაერთების ტოქსიური ეფექტი (ICD10 კლასიფიკაცია).
ჯანმო, ამჟამად, მუშაობს ტყვიით ექსპოზიციის პრევენციისა და მართვის სახელმძღვანელოებზე, რომლებიც უზრუნველყოფს პოლიტიკოსების და საზოგადოებრივი ჯანდაცვის სპეციალისტებისათვის მტკიცებულებებზე დაფუძნებული ინფორმაციის მიწოდებას, რომლის საშუალებითაც, ისინი შეძლებენ უზრუნველყონ ბავშვებისა და მოზრდილების ჯანმრთელობის დაცვა. 

2002 წელს, მდგრადი განვითარების მსოფლიო სამიტზე, მთავრობებს მოუწოდეს ტყვიის შემცველი საღებავების სრული ამოღებისაკენ. ტყვიის შემცველი საღებავების გლობალური ალიანსი (ტყვიის საღებავის ალიანსი) 2011 წელს ჩამოყალიბდა. ალიანსის მიზანია, ხელი შეუწყოს ტყვიის შემცველი საღებავების წარმოებისა და რეალიზაციის შეწყვეტას და ამით, საბოლოო ჯამში, აღმოფხვრას მისგან გამოწვეული რისკები. აღნიშნული მიზნის მისაღწევად, აუცილებელია, სათანადო ეროვნული მარეგულირებელი ჩარჩოს ჩამოყალიბება, რათა შეწყდეს ტყვიის შემცველი საღებავებისა და ამ საღებავებით დაფარული პროდუქტების წარმოება, იმპორტ-ექსპორტი, გაყიდვა და გამოყენება. ბიზნეს გეგმაში, ტყვიის საღებავის ალიანსმა მიზნად დაისახა, რომ 2020 წლისათვის ყველა ქვეყანას ჰქონდეს ასეთი მარეგულირებელი ჩარჩო. ჯანმრთელობის მსოფლიო ორგანიზაციისა და გაეროს გარემოსდაცვითი პროგრამის მიერ ჩატარებული კვლევის თანახმად, რომელსაც ერთობლივ კოორდინაციას უწევდა ტყვიის საღებავის ალიანსი 2018 წლის 30 ივნისის მდგომარეობით, მხოლოდ 69 ქვეყნის მთავრობამ დაადასტურა, რომ მათ გააჩნიათ ტყვიის შემცველ საღებავებზე კანონმდებლობით განსაზღვრული კონტროლის მექანიზმი. ჯანმრთელობის მსოფლიო ორგანიზაციაში სულ 194 წევრი სახელმწიფოა გაერთიანებული, აქედან გამომდინარე, ჯერ კიდევ არსებობს მნიშვნელოვანი ჩავარდნა ალიანსის მიერ დაწესებული 2020 წლის მიზნის მისაღწევად, რომელიც ტყვიის შემცველი საღებავების სრულ აკრძალვას ეხება. 4 ტყვიის შემცველი საღებავების სრული აღმოფხვრით, ქვეყნები ხელს შეუწყობენ შემდეგი მდგრადი განვითარების მიზნების მიღწევას: 
• 3.9: 2030 წლისათვის მნიშვნელოვნად შემცირდება საშიში ქიმიური ნივთიერებებითა და დაბინძურებული ჰაერით, წყლით და ნიადაგით გამოწვეული სიკვდილისა და ავადმყოფობის შემთხვევები. 
• 12.4: 2020 წლისათვის მოხდება ქიმიური ნივთიერებებისა და ნარჩენების ეკოლოგიურად მყარი მართვა, შეთანხმებული საერთაშორისო ჩარჩოების შესაბამისად და საგრძნობლად შემცირდება მათი გავრცელება ჰაერში, წყალსა და ნიადაგში, რითაც მინიმუმამდე იქნება დაყვანილი ადამიანისა და გარემოს ჯანმრთელობაზე მათი უარყოფითი ზეგავლენა.

დღესდღეობით  მსოფლიოში, დიდი ყურადღება ეთმობა ტყვიის შემცველობას საღებავებსა და  პროდუქტებში, სადაც ტრადიციულად გამოიყენება ტყვიის სხვადასხვა ნაერთების შემცველი პიგმენტები (ოქსიდები, კარბონატი, ქრომატი და მოლიბადატი, სულფატი). ტყვიის კარბონატი (თეთრი პიგმენტი) და ოქსიდი, რომელსაც ადრე ფართოდ იყენებდნენ ანტიკვარულ საღებავებში და უპირატესად ისტორიული მნიშვნელობისაა. მაგრამ ქრომატები და შერეული ქრომატ-ტყვიის მოლიბადატები (ტყვიის გვირგვინები), რომლებიც სუფთა მეტალის თვალსაზრისით 60-75% ტყვიას შეიცავენ, დღესაც ფართოდ იყენებენ ყვითელ-ნარინჯისფერ პიგმენტების სახით. ამ პიგმენტების ჩვეულებრივი დოზების გათვალისწინებით, ეს შეესაბამება მზა საღებავებში ტყვიის 5 - 10% შემცველობას. ამასთან, ფართოდ გამოიყენება ტყვიის შემცველი ციკატები (დანამატები, რომლებიც აჩქარებენ ორგანულად ხსნადი ალკიდისა და ზეთის PFC- ს გაშრობას), რამაც შეიძლება გამოიწვიოს 0,1 - 0.2% ტყვიის შემცველობა მზა პროდუქციაში. ასეთი ტყვიის შემცველი მასალები წარმოადგენს ადამიანის ორგანიზმში ტყვიის შეღწევის ერთ – ერთ საშიშ სამრეწველო და საყოფაცხოვრებო წყაროს. ტყვიით  მოშხამვის მიზეზი შეიძლება იყოს ფერწერის ნამუშევარი, განსაკუთრებით საღებავის ნისლის წარმოქმნა. გარდა ამისა, ტყვია ადამიანის ორგანიზმში შედის სასუნთქი სისტემის საშუალებით, რეკონსტრუქციისას (ძველი ნახატების ხელახალი მოხატვა) და შენობების დანგრევის დროს. ასეთ სახლებში მცხოვრები ბავშვები ყველაზე მეტად ზიანდებიან. ტყვიით მოწამვლა მათში ხშირად გამოწვეულია ტყვიის შემცველი მტვრის ინჰალაციით, საღებავების  გადაყლაპვით, ასევე ჭუჭყიანი ხელების საშუალებით თამაშისას პირის ღრუსთან შეხებით.
ამრიგად, არსებული მდგომარეობით, ტყვიით ინტოქსიკაციის ერთ - ერთი ყველაზე გავრცელებული და სახიფათო გზა - ტყვიის შემცველი საღებავებია. სწორედ ამიტომ მსგავსი საღებავების წარმოება და გავრცელება იზღუდება საკანონმდებლო დონეზე მთელ რიგ ქვეყნებში. 
ამ პროცესში ჩართულია, როგორც საერთაშორისო ორგანიზაციები გაერო-ს, WHO, UNEP, აგრეთვე ეროვნული მთავრობების სამინისტროები,  ჯანდაცვის სისტემის და შრომის უსაფრთხოების შესაბამისი ორგანოები და სააგენტოები.  გარკვეულ როლს პრობლემის შესწავლაში ასევე ასრულებენ ცალკეული არასამთავრობო ორგანიზაციები, როგორც ეროვნულ აგრეთვე საერთაშორისო დონეზე.
ჯანმო-მ, გაეროს გარემოსდაცვითი პროგრამის (UNEP) ერთად, შექმნა გლობალური ალიანსი საღებავებში ტყვიის აღმოფხვრის მიზნით (GAELP). ეს ერთობლივი ინიციატივა მიზნად ისახავს ყურადღების გამახვილებას და გააქტიურებას საერთაშორისო მიზნების მისაღწევად,  ბავშვთა დაცვას ტყვიის შემცველი საღებავების ზემოქმედებისაგან და  სამუშაო ადგილზე საღებავებში ტყვიის ზემოქმედების ეფექტების შემცირებას. გლობალური ალიანსის ძირითადი მიზანია ხელი შეუწყოს ტყვიის შემცველი საღებავების  წარმოებისა და  რეალიზაციას შემცირებას/აკრძალვას, საბოლოოდ აღმოფხვრას ამგვარი მასალების მიერ წარმოქმნილი რისკები და საფრთხეები.
    
აღსანიშნავია, რომ საქართველოს მთავრობის მიერ, 2018 წლის 29 დეკემბრის N680 დადგენილებით  დამტკიცებული იქნა გარემოს და ჯანმრთელობის ეროვნული სამოქმედო გეგმა (NEHAP-2). სამოქმედო გეგმის მე-4 სტრატეგიული ამოცანის  ქიმიური ნივთიერებების  ზემოქმედებით გამოწვეული ავადობის პრევენცია, ერთ-ერთ ამოცანას წარმოადგენს საღებავებიდან ტყვიის ელიმინაცია და შესაბამისი საკანონმდებლო შეზღუდვების დაწესება.

ქვეყნის მოსახლეობის გარემოს მავნე ექსპოზიციებისაგან დაცვისა და გარემოსთან ასოცირებული დაავადებების პრევენციის მიზნით, საქართველოს სტატისტიკის ეროვნული სამსახურის, გაეროს ბავშვთა ფონდის, ჯანმოს და დკსჯეც-ის მხარდაჭერით  განხორციელდა მრავალ ინდიკატორული კლასტერული კვლევა-MICS კვლევა საქართველოს მთელ ტერიტორიაზე. კვლევის რაუნდი გაფართოვდა შინაარსისა და მოცვის თვალსაზრისით, დაემატა  ბავშვების სისხლში ტყვიის შემცველობის კვლევა. 
· MICS კვლევის ფარგლებში, რომელიც ტყვიის, წყლისა და ანთროპომეტრულ კომპონენტებს მოიცავდა, ტყვიის დონის განსასაზღვრად, ვენური სისხლის სინჯები შეგროვდა 2-7 წლის 1 578 ბავშვისგან საქართველოს მასშტაბით. ბავშვების კვლევაში ჩართვა მოხდა შემთხვევითი შერჩევის პრინციპით და სინჯები გაიგზავნა იტალიის ჯანმრთელობის ეროვნულ ინსტიტუტში (ISS). ტყვიის შემცველობაზე სისხლის ნიმუშის კვლევისას გამოყენებული იყო ინდუქციურად შეწყვილებული პლაზმის მას-სპექტრომეტრი (ICP MS), რაც რაც წარმოადგენს ჯანმოს მიერ აღიარებულ ერთ-ერთ საუკეთესო სტანდარტს. კვლევის შედეგების მიხედვით, ბავშვების 25%-ის სისხლში ტყვიის შემცველობა მერყეობს 5-10 მკგ/დლ (მიკროგრამი დეცილიტრზე) ფარგლებში, რაც მიუთითებს მსუბუქ მატებაზე, ხოლო ბავშვების 16%-ის სისხლში ტყვიის შემცველობა ტოლია ან აღემატება 10 მკგ/დლ-ს. 

ტყვიის სხვადასხვა შემცველობა (%)

ტყვიის მომატებული მაჩვენებლები უფრო ფართოდ გავრცელებულია დასავლეთ საქართველოში.

≥5 მკგ/დლ და ≥10 მკგ/დლ ტყვიის შემცველობის გავრცელება (%) რეგიონების მიხედვით

ასევე, დასავლეთ საქართველოში უფრო მაღალია სისხლში ტყვიის შემცველობის როგორც საშუალო, ასევე მედიანური მაჩვენებლები.

საშუალო და მედიანური მაჩვენებლები (მკგ/დლ) რეგიონების მიხედვით

MICS-ის ტყვიის კვლევის შედეგებმა ცხადყო საკითხის აქტუალობა და სახელმწიფოს პროაქტიული მიდგომის საჭიროება, რის საფუძველზეც, 2019 წლის 23 მაისის საქართველოს მთავრობის # 240 დადგენილებით, ცვლილება შევიდა საქართველოს მთავრობის 2018 წლის 31 დეკემბრის დადგენილება #693-ში „2019 წლის ჯანმრთელობის სახელმწიფო პროგრამების დამტკიცების შესახებ“ და მკაფიოდ განისაზღვრა საჭირო სამედიცინო ინტერვენციების განხორციელება იმ ბავშვებისა და ექსპოზიციის ქვეშ მყოფი მათი ოჯახის სხვა წევრებისთვის
(18 წლამდე ოჯახის წევრები და ორსულები), რომლებსაც ტყვიის კონცენტრაციის საგანგაშო მაჩვენებელი დაუფიქსირდათ. 
ამასთან, საქართველოს პრემიერ-მინისტრის გადაწყვეტილებით, ტყვია გამოცხადდა გარემოს ჯანმრთელობის ერთ-ერთ პრიორიტეტულ საკითხად და მოკლევადიანი სახელმწიფო პროგრამის გარდა, პრობლემის კომპლექსურობიდან გამომდინარე დაიგეგმა გრძელვადიანი მულტისექტორული სახელმწიფო პროგრამის შემუშავება, რომლის შესრულებაზე პასუხისმგებლობა ეკისრებათ როგორც ჯანმრთელობის და გარემოს, ასევე, ეკონომიკისა და ინფრასტრუქტურის სექტორებს და შესაბამის მუნიციპალურ სამსახურებს. 


დადგენილების პროექტის მომზადების წინაპირობები და საჭიროების დასაბუთება, 
რეგულირების საგანი და სფერო: ქვეყნებს ეკისრებათ ვალდებულება შეიმუშავონ საკანონმდებლო დოკუმენტები ლაქ-საღებავებში ტყვიის შემცველობის შეზღუდვის შესახებ (ჯანდაცვის მსოფლიო ორგანიზაცია, გაეროს გარემოსდაცვითი პროგრამა და საღებავებში ტყვიის ელიმინაციის ალიანსი (World Health Organization - WHO, United Nations Environment Programme  -UN Environment, the Global Alliance to Eliminate Lead Paint - Lead Paint Alliance). 

დადგენილების პროექტის მომზადების საბაზისო სამართლებრივ  საფუძველს წარმოადგენს: „საზოგადოებრივი ჯანმრთელობის შესახებ“ და „პროდუქტის უსაფთხოებისა და თავისუფალი მიმოქცევის კოდექსი“ საქართველოს კანონები.

 „ტექნიკური რეგლამენტი ლაქ-საღებავებში ტყვიის შემცველობის რეგლამენტირების შესახებ“ შექმნის მიზანია ეტაპობრივად უარის თქმა ტყვიისშემცველი საღებავების წარმოებას, იმპორტსა და გაყიდვაზე, რაც საბოლოო ჯამში ხელს შეუწყობს იმ რისკების მინიმუმამდე დაყვანას, რაც წარმოიშვება ტყვიის შემცველი ლაქ-საღებავების გამოყენების შემდგომ ადამიანის ჯანმრთელობასა და გარემოზე მავნე ზემოქმედების სახით. განსაკუთრებით მნიშვნელოვანია, თავდაპირველად პასუხისმგებლობის განაწილება და კოორდინაციის ორგანიზება შესაბამის სახელმწიფო უწყებებს შორის.
WHO და GEF-ის კოორდინაციით 2019წ დაიწყო პროექტის: ,,ტყვიის შემცველი საღებავების აკრძალვის მიზნით კანონმდებლობის გაუმჯობესება“ განხორციელება.

    
 საღებავებში ტყვიის ელიმინაციის გლობალური ალიანსმა მიზნად დაისახა 2020 წლისათვის პროექტის მონაწილე ყველა ქვეყანამ უზრუნველყოს ტყვიის კონტროლი საღებავებში იურიდიული უზრუნველყოფის გზით.  აღნიშნული მიზანი შეტანილია ქიმიურ ნივთიერებათა საერთაშორისო მართვისადმი  სტრატეგიული მიდგომის (SAICM)  „საგზაო რუკაში" 2020წ. მიზანი, რომელიც დამტკიცდა ჯანმრთლობის მსოფლიო ასამბლეის 70-ე  შეხვედრაზე WHA 70(23) გადაწყვეტილებით. 

 
  აღსანიშნავია რომ, 2019 წლიდან საქართველო ჩაერთო  ზემოაღნიშნულ პროექტში ,,ტყვიის შემცველი საღებავების აკრძალვის მიზნით კანონმდებლობის გაუმჯობესება -"ქიმიური პოლიტიკის არსებული პრობლემების გადაწყვეტის გლობალური საერთაშორისო პრაქტიკა ქიმიურ ნივთიერებათა საერთაშორისო მართვისადმი  სტრატეგიული მიდგომის ( SAICM) ფარგლებში" და სამუშაო შეხვედრა ქვეყნიდან წარდგენილი საკონტაქტო პირების, როგორც ჯანდაცვის, ასევე გარემოს დაცვის სექტორებიდან.  შეხვედრა გაიმართა 2019 წლის 19-20 მარტს ქ. ალმა ატაში, ყაზახეთი. შეხვედრის დროს აღინიშნა, რომ ჩატარებული კვლევის შედეგად 55 ქვეყანაში საღებავებში ტყვიის შემცველობის შესახებ, აჩვენა, რომ  ტყვიის შემცველობა მაღალი იყო საღებავებში იმ ქვეყნებში, სადაც არ არის საკანონმდებლო შეზღუდვები, შესაბამისად, მომხმარებელს მიეწოდება საღებავები ტყვიის მაღალი შემცველობით.

მიმდინარე პროექტის მიზანია საღებავებში ტყვიის გამოყენების აკრძალვის მიზნით ქვეყნებმა შეიმუშაოს და დანერგოს სავალდებულო სამართლებრივი შეზღუდვები, რათა თავიდან იქნას აცილებული საღებავებში ტყვიის გამოყენება (მინიმუმ 40 ქვეყანაში, რომლებსაც არ გააჩნიათ ამ მიმართულებით  კანონმდებლობა, მათ შორისაა საქართველო, აზერბაიჯანი, სომხეთი, უკრაინა, მოლდოვა, ბელარუსი, სერბეთი,ჩერნოგორია,ყაზახეთი, უზბეკეთი და სხვა).

•
ტყვიით ექსპოზიციის თავიდან აცილების ყველაზე ეფექტური გზა არის ტყვიის შემცველი საღებავების შეზღუდვის მარეგულირებელი ჩარჩოს, კანონების და კანონქვემდებარე სამართლებრივი დოკუმენტების ამოქმედება ქვეყანაში, რაც მოიცავს პოლიტიკოსებისა და გადაწყვეტილებების მიმღებთა მჭიდრო თანამშრომლობას მრეწველობის  წარმომადგენლებთან და საზოგადოებრივ ორგანიზაციებთან. 

•
არსებობს ეფექტური, უსაფრთხო ალტერნატივები, ნაკლებად ტოქსიკური კომპონენტები, რომლითაც ტყვია უნდა ჩანაცვლდეს საღებავებში. საღებავების წარმოების დროს ტყვიის დამატების გარეშე მისი შემცველობა უნდა იყოს 90 ppm ან ნაკლები.

•
მთელი მუშაობა პროექტში მიმართული იქნება მარეგულირებელი ჩარჩოს ჩამოყალიბებისა და ეროვნულ დონეზე  და გადაწყვეტილების მიღების ეფექტური პოლიტიკური ნების ფორმირებისათვის.  

     
 ლაქ-საღებავებში ტყვიის შემცველობის შეზღუდვისა და აკრძალვის შესახებ დოკუმენტის მომზადებისა და განსაკუთრებით იმპლემენტაციისათვის, ქვეყანას მოუწევს რიგი ბარიერების დაძლევა, კერძოდ:

· ჯანმრთელობასა და გარემოზე ტყვიის მავნეობის შესახებ საზოგადოების ცნობიერების დაბალი დონე,

· სხვადასხვა ქვეყნებში ლაქ-საღებავებში ტყვიის შემცველობის განსხვავებული სტანდარტები;

· ტყვიის შემცველობის დადგენის სირთულე - კვალიფიციური ლაბორატორიული პოტენციალის სიმცირე ან არ არსებობა სათანადო ტესტირების ჩასატარებლად.

საქართველოში დღეს არსებული კანონმდებლობა მავნე ქიმიურ ნივთიერების უასფრთხოებასთან დაკავშირებით:
1.  საქართველოს კანონი - ჯანმრთელობის დაცვის შესახებ - 10/12/1997

2. საქართველოს კანონი - პროდუქტის უსაფრთხოებისა და თავისუფალი მიმოქცევის კოდექსი 08/05/2012

3. საქართველოს კანონი - ნარჩენების მართვის კოდექსი  26/12/2014

4. საქართველოს მთავრობის დადგენილება №641 - სამრეწველო და სამომხმარებლო პროდუქტების ბაზარზე ზედამხედველობის მრავალწლიანი სამოქმედო გეგმის დამტკიცების შესახებ 30/12/2016
5. საქართველოს მთავრობის განკარგულება №869 - ბავშვებში ტყვიის ტოქსიკური ზემოქმედების ადრეული გამოვლენისა და მართვის ღონისძიებების გატარების შესახებ - 10/04/2019

6. საქართველოს მთავრობის დადგენილება №47 სათამაშოების უსაფრთხოების შესახებ ტექნიკური რეგლამენტის დამტკიცების თაობაზე -   20/01/2020 


საქართველოს მთავრობის წარმოდგენილი პროექტი მოიცავს ზოგად მოთხოვნებს ლაქ-საღებავებში ტყვიის და მისი შენაერთების ტყვიის შემცველობის დასაშვებ ზღვრულ ოდენობას, ბაზარზე მონაწილე ყველა სუბიექტის უფლება-მოვალეობებს, ასევე პასუხისმგებელი სახელმწიფო ორგანოების კომპეტენციას, ტყვიის შემცველი პროდუქტების ბაზარზე დაშვებისას რისკების მართვას, რომელმაც მთლიანობაში უნდა უზრუნველყოს დასაშვები ფარგლებში ტყვიის შემცველი ლაქ-საღებავების საქართველოში იმპორტი და ბაზარზე განთავსება, ასევ გარემოს დაცვა მავნე ზემოქმედებისაგან. მნიშვნელოვანია ის გარემოება, რომ გარდამავალ ეტაპზე ხელისუფლება მისი კომპეტენტური სახელმწიფო ორგანოების მეშვეობით ორიენტირებული იქნება სარეკომენდაციო მოქმედებებისკენ, რათა ამ სფეროში მოქმედ ბიზნეს სუბიექტებს ხელი შეეწყოს და უზრუნველყოფილი იქნას მათი ბაზარზე ოპერირება ტექნიკური რეგლამენტით განსაზღვრული მოთხოვნების დაცვით.


ტყვიით დაბინძურების პრევენცია უზრუნველყოფს ეკოლოგიურად უსაფრთხო ცხოვრების პირობების შექმნას და მოსახლეობის ჯანმრთელობის მაჩვენებლების გაუმჯობესებას, სიცოცხლისა და განათლების მაღალ სტანდარტებს,  შესაბამისად, ხელს უწყობს წარმოების განვითარებას და ეროვნული კეთილდღეობის ზრდას.
 

ტყვიით მოწამვლის პრევენცია თავიდან ააცილებს ქვეყნას ბავშვთა სამედიცინო მკურნალობის და რეაბილიტაციის ხარჯებს, აგრეთვე სპეციალური საგანმანათლებლო პროგრამების ღირებულებას, რომელიც მოიცავს პედაგოგთა და ფსიქოლოგთა მუშაობას. ტყვიით მოშხამვის პრევენცია ხელს შეუწყობს მოსახლეობის ძირითადი ეკონომიკური ინდიკატორების ზრდას, ახალი სამუშაო ადგილების შექმნის გზით, რომლებიც საჭიროებენ გამოცდილი კადრების გაზრდას, ხელფასების ზრდას და ცხოვრების პირობების გაუმჯობესებას.
ინფორმაცია ევროკავშირის სამართლებრივი აქტის შესახებ
დადგენილების მიღება უკავშირდება გაერო-ს (WHO, UNEP), ჯანმრთელობის მსოფლიო  ორგანიზაციის, გლობალური ალიანსის (საღებავებში ტყვიის აღმოფხვრის მიზნით (GAELP) რეკომენდაციებს, რომლის ძირითადი მიზანია ხელი შეუწყოს ტყვიის შემცველი საღებავების  წარმოებისა და  რეალიზაციის შემცირებას/აკრძალვას, ამგვარი მასალების მიერ წარმოქმნილი რისკებისა და საფრთხეების საბოლოოდ აღმოფხვრის მიზნით.  

დადგენილების მიღება არ ეწინააღმდეგება ევროკავშირის დირექტივებს და ემსახურება ქართული კანონმდებლობის ჰარმონიზაციის მოთხოვნებს. 

ბავშვის უფლებრივ მდგომარეობაზე სამართლებრივი აქტის ზეგავლენის შეფასება

პროექტი არ ახდენს ბავშვის უფლებრივ მდგომარეობაზე ზეგავლენას.
პროექტის მიღებით გამოწვეული საფინანსო‑ეკონომიკური შედეგების გაანგარიშება
 პროექტის მიღება არ გამოიწვევს დამატებითი ასიგნებების გამოყოფას საქართველოს სახელმწიფო ბიუჯეტიდან, ამასთან პროექტის მიღება გავლენას არ მოახდენს ბიუჯეტის საშემოსავლო ნაწილზე.
პროექტის მოსალოდნელი შედეგები

პროექტის მიღება ხელს შეუწყობს იმ რისკების მინიმუმამდე დაყვანას, რაც წარმოიშვება ტყვიის შემცველი ლაქ-საღებავების გამოყენების შემდგომ ადამიანის ჯანმრთელობასა და გარემოზე მავნე ზემოქმედების სახით. 

ტყვიით დაბინძურების პრევენცია ხელს შეუწყობს ჯანმრთელობისათვის უსაფრთხო გარემოს შექმნას ქვეყანაში და მოსახლეობის ჯანმრთელობის მაჩვენებლების გაუმჯობესებას.
პროექტის განხორციელების ვადები

დადგენილება ამოქმედდება გამოქვეყნებისთანავე. წინამდებარე დადგენილებით დამტკიცებული ტექნიკური რეგლამენტი ამოქმედდება 2023 წლის 01 ივლისიდან. პროექტის ამოქმედებისთვის გარდამავალი პერიოდის დაწესება განპირობებულია იმით, რომ იმ სუბიექტებს, ისევე როგორც მაკონტროლებელ ორგანოს, რომლებზეც გავრცელდება აქტის მოქმედება მიეცეთ სათანადო დრო, რათა მოემზადონ ახალი მოთხოვნებისთვის.

პროექტის ავტორი და წარმდგენი


პროექტის ავტორი - სსიპ - ლ. საყვარელიძის სახ. დაავადებათა კონტროლისა და საზოგადოებრივი ჯანმრთელობის ეროვნული ცენტრი (პროექტის ვერსია შემუშავდა ნ. მახვილაძის სახელობის შრომის მედიცინისა და ეკოლოგიის სამეცნიერო კვლევითი ინსტიტუტის მიერ  სახელმწიფო პროგრამის  ,,საზოგადოებრივი ჯანდაცვის გარემოსა და პროფესიულ დაავადებათა ჯანმრთელობის სფეროში არსებული ვალდებულებების ხელშეწყობის“ ფარგლებში).
პროექტის  წარმდგენი - საქართველოს ოკუპირებული ტერიტორიებიდან დევნილთა,  შრომის, ჯანმრთელობისა და სოციალური დაცვის სამინისტრო 

